
'Tahi' hangatkan perbahasan 
KUALA LUMPUR 26 Mac - Aset-
aset Lembaga Tabung Haji 
(Tabung Haji) bernilai RM19.9 
bilion yang dipindahkan kepada 
syarikat tujuan khas (SPV) tidak 
dicairkan. 

Perkara itu dimaklumkan 
oleh Menteri di Jabatan Per-
dana Menteri, Datuk Seri Dr. 
Mujahid Yusof yang member-
itahu tujuan SPV iaitu Urushar-
ta Jamaah Sdn. Bhd. diwujud-
kan adalah untuk menjalankan 
proses rehabilitasi aset me-
nerusi strategi pengudangan 
dan penstrukturan semula 
Tabung Haji. 

"Selain itu, kewujudan SPV 
itu juga adalah untuk menerus-
kan kelangsungan operasi aset 
yang diambil alih daripada 
Tabung Haji," katanya dalam 
sesi Waktu Pertanyaan-pertan-
yaan Menteri dalam sidang De-
wan Rakyat hari ini. 

Beliau menjawab soalan 
Awang Hashim (Pas-Pen-
dang) yang meminta kerajaan 

menyatakan sama ada aset anak 
syarikat Tabung Haji telah pun 
dicairkan melalui SPV yang 
ditubuhkan Kementerian Ke-
wangan. 

Sidang Dewan Rakyat turut 
'panas' apabila Mujahid meng-
ungkapkan perkataan 'tahi' 
ditujukan kepada kerajaan dan 
pengurusan Tabung Haji dahulu 
yang didakwa- telah meninggal-
kan institusi tersebut dengan 
bebanan kewangan. 

Mujahid dalam mengkritik 
Datuk Seri Abdul Azeez Abdul 
Rahim (BN-Baling) yang meru-
pakan bekas Pengerusi Tabung 
Haji kerana dikatakan telah ga-
gal menguruskan Tabung Haji 
dengan baik. 

"Kerajaan telah berikan satu 
tumpuan untuk menyelamat-
kan Tabung Haji walaupun 
pembangkang kata kita nak 
jual. Kata DAP pegang Tabung 
Haji. Baling ini dia tak amanah. 
Kita nak pulihkan Tabung Haji 
selepas digagalkan Baling. 

"Sepatutnya dia tau apa 
yang dia buat. Mereka dakwa 
macam-macam sedangkan kita 
nak selamatkan daripada orang 
yang buat 'tahi' dahulu," ka-
tanya. 

Kenyataan itu membangkit-
kan kemarahan beberapa wakil 
pembangkang termasuk Azeez; 
Datuk Seri Tajuddin Abdul Rah-
man (BN-Pasir Salak); Mohd. 
Shahar Abdullah (BN-Paya Be-
sar); Datuk Ahmad Nazlan Id-
ris (BN-Jerantut) dan Ahmad 
Amzad Mohamed @ Hashim 
(Pas-Kuala Terengganu) ba-
ngun meluahkan rasa tidak 
puas hati terhadap Mujahid. 

Berikutan suasana yang se-
makin tidak terkawal, Yang 
Dipertua Dewan Rakyat, Datuk 
Mohamad Ariff Md. Yusof me-
minta Mujahid menarik balik 
kenyataannya. 

Mujahid kemudian akur de-
ngan permintaan Mohamad, na-
mun menggantikan perkataan 
'tahi' kepada onar. 

